
በተደጋጋሚ የሚነሱ ጥያቄዎች

የDC አስቀድሞ የመከላከልፕሮግራም (Early Intervention Program) ምንድን ነው?
Strong Start የDC አስቀድሞ የመከላከል ፕሮግራም ሲሆን እድገታቸው ለቤተሰቦቻቸው ወይም ለሌሎች አሳሳቢ የሆነ 
ጨቅላ ሕጻናትን ወይም ትናንሽ ልጆች የሚያገለግል ፕሮግራም ነው። Strong Start የአካል ጉዳት ላለባቸው ግለሰቦች 
የትምህርት ሕግ (Individuals with Disabilities Education Act) (IDEA) Part C (34 CFR, Part 303) ሥር 
የሚገኘውን አስቀድሞ የመከላከል ፕሮግራም የማስፈጸም ኃላፊነት ተጥሎበታል። በዚህ ደንብ መሠረት Strong Start 
ከአራስ ህጻን እስከ ሦስት (3) ዓመት ዕድሜ ላላቸው ልጆች አገልግሎት የመስጠት ኃላፊነት አለበት። ልጆች እድገታቸውን 
የሚያጓትት (እንደ ዳውን ሲንድሮም) ያለ ችግር እንዳለባቸው ከታወቀ ወዲያውኑ ለአስቀድሞ የመከላከል ፕሮግራም ብቁ 
ይሆናሉ። በተጨማሪም ከአምስቱ የእድገት ዘርፎች (እውቀት በመቅሰም፣ በአካላዊ፣ በመግባባት፣ በማኅበራዊ/ስሜታዊ 
እንዲሁም ከሁኔታዎች ጋር በመላመድ) በማንኛውም አቅጣጫ የ50% የእድገት መዘግየት ካሳዩ ብቁ ይሆናሉ። በአንዳንድ 
ልዩ ሁኔታዎች ልጆች በመደበኛው መለኪያ ለመመዘን አስቸጋሪ በሆኑ አንዳንድ ዘርፎችም መዘግየት እንዳለባቸው የሚጠቁሙ 
ተጨማሪ መረጃዎች ከተገኙም ብቁ ሆነው ሊገኙ ይችላሉ።

አስቀድሞ የመከላከል አገልግሎቶች ምን ምንድን ናቸው?
አስቀድሞ የመከላከል አገልግሎቶች የልጁን ፍላጎት ለማሟላት ተብለው የታቀዱ ናቸው። Strong Start የእንቅስቃሴ 
ተግባራት፣ አካላዊና የንግግር/የቋንቋ ሕክምና የመሳሰሉትን እንዲሁም ልዩ ስልጠና፣ የዓይንና የድምፅ(መስማት) ሕክምናን 
ጨምሮ የተለያዩ አገልግሎቶችን ይሰጣል። አስቀድሞ የመከላከል አገልግሎቶች ወላጆች የልጁን እድገት በማሻሻል ረገድ 
በበኩላቸው እንዲያግዙ ሲባል ለቤተሰቦች የሚሰጡ አገልግሎቶችንም ይጨምራሉ። ለቤተሰብ የሚሰጡት አገልግሎቶች 
የቤተሰብ ምክር አገልግሎት፣ ስልጠና እና የቤት ለቤት ጉብኝትን ያካትታሉ።

አንድን ልጅ ወደ Strong Start ሊልከው የሚችለው ማን ነው?
Strong Start ወላጆችን፣ የቤተሰብ አባላትን፣ ጓደኞችን፣ ሐኪሞችን፣ ሆስፒታሎችን፣ Medicaidን፣ የልጆች እንክብካቤ 
ሠራተኞችን እንዲሁም የማኅበራዊ ጉዳይ ሠራተኞችን ጨምሮ የልጁ እድገት የሚያሳስበው ማንኛውም ወገን የላከውን 
ይቀበላል።

አንድ ልጅ ሲላክ ምን ይደረጋል?
Strong Start ከቤተሰቡ ጋር በመሆን የልጁን የእድገት መጠን በባለ ብዙ ዘርፍ ግምገማ መመዘን ያስፈልግ እንደሆነ 
ለመወሰን ይጥራል። የዚህን ክፍል ሂደት በመከተል እና ከወላጆች ፈቃድ ጋር የማጣሪያ ምርመራ ሊካሄድ ይችላል። ግምገማ 
ማካሄድ አስፈላጊ ሆኖ ከተገኘ የሚከናወነው በወላጆች ስምምነት ይሆናል። ግምገማው በሚከተሉት ዘርፎች ውስጥ የአንድ 
ልጅ የእድገት ክህሎቶች ላይ ያተኮረ ይሆናል፦

• አካላዊ—የልጁ እንቅስቃሴ ምን እንደሚመስል፣ እጆቹን የሚጠቀመው፣ የሚያየውና የሚሰማው እንዴት እንደሆነ

• እውቀት የመቅሰም—ልጁ እንዴት እንደሚያስብ እና እንደሚማር

• የመግባባት—ልጁ ቋንቋን የሚረዳበት፣ የቋንቋ ጅማሬ ድምጾችን የሚያሰማበት እንዲሁም አንደበቱን የሚጠቀምበት 
መንገድ እንዴት እንደሆነ

• ማኅበራዊ/ስሜታዊ—ልጁ ከሌሎች ጋር የሚያሳየው ባሕርይ፣ ግንኙነት፣ መግባባት እንዴት እንደሆነ

• ከሁኔታዎች ጋር የመላመድ—ልጁ እንደ መብላት፣ መጠጣት፣ መልበስ እና መጸዳዳት ያሉትን ተግባራት እንዴት 
እንደሚያከናውን

ልጁ አገልግሎቶቹን ለማግኘት ብቁ ሆኖ ከተገኘ ከቤተሰቡ በሚገኘው ተሳትፎ፤ ግለሰባዊ የቤተሰብ አገልግሎቶች ዕቅድ 
(Individualized Family Services Plan (IFSP)) ይቀረጻል። ይህ ዕቅድ ልጁና ቤተሰቡ የሚያስፈልጋቸውን አገልግሎት 
እንዲሁም እነዚህ አገልግሎቶች የሚሰጡበትን መንገድ የሚገልጽ ይሆናል።

የአገልግሎቶቹን ሒሳብ የሚሸፍነው ማን ነው?
የፌዴራሉ ሕግ ብቁ ሆነው ለተገኙ ልጆችና ቤተሰቦች አንዳንድ አገልግሎቶች በሕዝብ ወጪ እንዲሸፈኑ ይጠይቃል። እነዚህም 
የሚከተሉትን ያካትታሉ፦

•	 ልጆችን መፈለግና/መምራት

•	 ግምገማ/ምርመራ

•	 የIFSP	ቀረጻና ግምገማ

•	 የአሰራር ሂደት መብት ማስጠበቂያ ማስታወቂያ ቀረጻና ስርጭት	(የቤተሰብ መብቶች ማስታወቂያ)
•	 የአገልግሎት ቅንጅት

•	 የተመረጡ የቴራፒ ሕክምናዎች

እንደ ወላጆቹ የመክፈል አቅም፤ አንድ ቤተሰብ አስቀድሞ የመከላከል አገልግሎቶችን ወጪዎች ሙሉ በሙሉ ወይም በከፊል 
መሸፈን ሊጠበቅበት ይችላል። Medicaid ወይም የግል ኢንሹራንስ ከፋይ ሊሆኑ ይችላሉ።

አገልግሎቶቹን የሚሰጠው ማን ነው?
Strong Start አስፈላጊውን አገልግሎት እንዲሰጡ የፕሮግራሙን ሠራተኞች እና ፈቃድ ያገኙ ኮንትራክተሮችን ሊጠቀም 
ይችላል። የራሳቸውን የግል ኢንሹራንስ የሚጠቀሙ ወይም በMedicaid Managed Care Organization የተመዘገቡ 
ወላጆች በኢንሹራንስ ኩባንያቸው የተመረጠውን የቴራፒ ሕክምና ባለሙያ ሊጠቀሙ ይችላሉ።

አገልግሎቶቹ የሚሰጡት የት ነው?
አስቀድሞ የመከላከል አገልግሎቶች፤ ልጁ በለመዳቸው የቤትና የማኅበረሰብ አካባቢዎች፤ ማለትም የአካል ጉዳት የሌላቸው 
ልጆች በሚሳተፉባቸው አካባቢዎች መሰጠት ይኖርባቸዋል። ልጆች በቀን ውስጥ በተቀዳሚው የመኖሪያ አካባቢያቸው 
አገልግሎቶቻቸውን ሊያገኙ ይችላሉ። አንዳንዶች ፈቃድ ወዳላቸው የልጆች መንከባከቢያ ማዕከላት ይሄዳሉ ወይም 
የዘገምተኝነት ችግር ላለባቸው ልጆች ወደተዘጋጁ አስቀድሞ የመከላከል ፕሮግራሞች ይሄዳሉ።

ልጁ እንዲመራልኝ ምን ማድረግ ይኖርብኛል?
ልጆች ወደ አገልግሎቱ እንዲመሩ ማድረግ ቀላል ነው። በቀላሉ ወደ	Strong Start	ከጠዋቱ 8:15 እስከ ቀኑ 4:45	ባለው 
ጊዜ በስልክ ቁጥር (202) 727-3665 ይደውሉ።	ከሥራ ሰዓት በፊት ወይም በኋላ ከደወሉ እባክዎ የድምጽ መልእክት 
ይተዉ። ልጆች የሚመሩበትን ቅጽ በኢ-ሜል፣ በፋክስ ወይም በፖስታ ልንልክልዎት እንችላለን።	ልጆች የሚመሩበትን ሰነድ 
osse.dceip@dc.gov በሚለው የኢሜል አድራሻ ወይም በፋክስ ቁጥር (202)	724-7230	መላክ ይቻላል።

የኮሎምቢያ ዲስትሪክት ሕግ የDC	አስተዳደር ኤጀንሲዎች የእንግሊዝኛ ቋንቋ ክህሎታቸው ውስን ለሆነ ወይም ምንም 
የእንግሊዝኛ ቋንቋ ችሎታ ለሌላቸው ሰዎች ፕሮግራሞቻቸውን በእኩል መጠን ማዳረሳቸውን እንዲያረጋግጡ ይጠይቃል። 
አንድን ሰነድ በመግባቢያ ቋንቋዎ ለማግኘት፣ ወይም የአስተርጓሚ ዘግጅት እንዲደረግልዎ ለመጠየቅ እባክዎ ወደ	DC	
አስቀድሞ የመከላከል ፕሮግራም ከሰኞ - ዓርብ ከጠዋቱ 8:00	ሰዓት እስከ ቀኑ 5:00	ሰዓት	ድረስ በስልክ ቁጥር (202)	
727-3665	ይደውሉ ወይም መስማት የተሳናቸው ወይም መስማት የሚቸገሩ ወይም መናገር የተሳናቸው ደግሞ የዲሲን የሪሌ 
አገልግሎት 711	ላይ ያገኛሉ።

